
დამტიცებულია 
თჰუ აკადემიური საბჭოს 2024 წლის  

10 იანვრის N01 დადგენილებით.  
 

 

შპს თბილისის ჰუმანიტარული სასწავლო უნივერსიტეტის პერსონალურ მონაცემთა დაცვის 

წესი 

 

 

მუხლი 1. ზოგადი ინფორმაცია  

 

1.1. შპს „თბილისის ჰუმანიტარული სასწავლო უნივერსიტეტი“ (შემდგომში „უნივერსიტეტი“) 

მოწოდებულია დაიცვას ადამიანის უფლებები და თავისუფლებები და უზრუნველყოს 

პირადი ცხოვრების ხელშეუხებლობის დაცვა.  

 

1.2. უნივერსიტეტის მონაცემთა დაცვის პოლიტიკის წესი აყალიბებს პერსონალურ მონაცემთა 

დაცვის სტრატეგიას, მონაცემთა დაცვის ძირითად პრინციპებს და მექანიზმებს.  

 

1.3. მონაცემთა დაცვის წესის დოკუმენტის მოქმედება ვრცელდება უნივერსიტეტში 

დასაქმებულ პირებზე,  სტუდენტებზე, განათლების ადმინისტრაციულ, აკადემიურ, 

მოწვეულ პერსონალსა და ასევე სხვა პირებზე, რომლებიც უნივერსიტეტის სახელით 

ახორციელებენ თავიანთ უფლებამოსილებას.  

 

 

მუხლი 2. განმარტებები  

 

2.1. პერსონალური მონაცემი არის ნებისმიერი სახის ინფორმაცია, რომელიც უკავშირდება 

იდენტიფიცირებულ ან იდენტიფიცირებად ფიზიკურ პირს. პირი იდენტიფიცირებადია, 

როდესაც შესაძლებელია მისი იდენტიფიცირება პირდაპირ ან არაპირდაპირ, კერძოდ, 

საიდენტიფიკაციო ნომრით ან პირის მახასიათებელი ფიზიკური, ფიზიოლოგიური, 

ფსიქოლოგიური, ეკონომიკური, კულტურული ან სოციალური ნიშნებით.  

 

2.2. განსაკუთრებულ კატეგორიის მონაცემებს განეკუთვნება მონაცემები დაკავშირებული 

პირის რასობრივ ან ეთნიკურ კუთვნილებასთან, პოლიტიკურ შეხედულებებთან, რელიგიურ 

ან ფილოსოფიურ მრწამსთან, პროფესიულ კავშირში გაწევრიანებასთან, ჯანმრთელობის 

მდგომარეობასთან, სქესობრივ ცხოვრებასთან, ნასამართლეობასთან, ადმინისტრაციულ 

პატიმრობასთან, პირისთვის აღკვეთის ღონისძიებების შეფარდებასთან, პირთან საპროცესო 

შეთანხმების დადებასთან, განრიდებასთან, დანაშაულის მსხვერპლად აღიარებასთან ან 

დაზარალებულად ცნობასთან, აგრეთვე ბიომეტრიული და გენეტიკური მონაცემები, 

რომლებიც ზემოაღნიშნული ნიშნებით ფიზიკური პირის იდენტიფიცირების საშუალებას 

იძლევა.  

 

2.3. მონაცემთა დამუშავებაში იგულისხმება ავტომატური, ნახევრად ავტომატური ან 

არაავტომატური საშუალებების გამოყენებით მონაცემთა მიმართ შესრულებული ნებისმიერი 

მოქმედება, კერძოდ, შეგროვება, ჩაწერა, ფოტოზე აღბეჭდვა, აუდიოჩაწერა, ვიდეოჩაწერა, 



ორგანიზება, შენახვა, შეცვლა, აღდგენა გამოთხოვა, გამოყენება ან გამჟღავნება მონაცემთა 

გადაცემის გავრცელების ან სხვაგვარად ხელმისაწვდომად გახდომის გზით, დაჯგუფება ან 

კომბინაცია დაბლოკვა, წაშლა ან განადგურება.  

 

2.4. მონაცემთა სუბიექტი არის ნებისმიერი ფიზიკური პირი (სტუდენტი, პერსონალი და სხვა), 

ვისი პერსონალური მონაცემებიც მუშავდება.  

 

2.5. მონაცემთა დამმუშავებელი არის  საგანმანათლებლო დაწესებულება, რომელიც 

განსაზღვრავს პერსონალურ მონაცემთა დამუშავების მიზნებსა და საშუალებებს და 

მონაცემების დამუშავებას ახდენს უშუალოდ ან უფლებამოსილი პირის მეშვეობით.  

 

2.6. უფლებამოსილი პირი არის ნებისმიერი ფიზიკური ან იურიდიული პირი, რომელიც 

ამუშავებს მონაცემებს უნივერსიტეტისთვის ან მისი სახელით.  

 

2.7. მონაცემთა მიმღები არის ნებისმიერი დაწესებულება, ფიზიკური ან იურიდიული პირი, 

კერძო ან საჯარო სექტორის თანამშრომელი, რომელსაც უნივერსიტეტი გადასცემს 

მონაცემებს, გარდა პერსონალური მონაცემთა დაცვის ინსპექტორისა.  

 

2.8. მესამე პირები არიან ნებისმიერი ფიზიკური ან იურიდიული პირი, საჯარო 

დაწესებულება, გარდა მონაცემთა სუბიექტისა, პერსონალურ მონაცემთა დაცვის 

ინსპექტორის, მონაცემთა დამმუშავებლისა და უფლებამოსილი პირისა.  

 

 

მუხლი 3. მონაცემთა დაცვის პრინციპები  

 

3.1.უნივერსიტეტი უზრუნველყოფს პერსონალური მონაცემების დამუშავებას შემდეგი 5 

პრინციპის გათვალისწინებით:  მონაცემები უნდა დამუშავდეს სამართლიანად და 

კანონიერად, მონაცემთა სუბიექტის: 

 ღირსების შეულახავად;  მონაცემები შეიძლება დამუშავდეს მხოლოდ კონკრეტული, 

მკაფიოდ განსაზღვრული, 

 კანონიერი მიზნებისათვის. დაუშვებელია მონაცემთა შემდგომი დამუშავება სხვა, 

თავდაპირველ მიზანთან შეუთავსებელი მიზნით;  მონაცემები შეიძლება დამუშავდეს 

მხოლოდ იმ მოცულობით, რომელიც აუცილებელია 

 შესაბამისი კანონიერი მიზნის მისაღწევად. მონაცემები უნდა იყოს იმ მიზნის ადეკვატური 

და პროპორციული, რომლის მისაღწევადაც მუშავდება ისინი;  მონაცემები ნამდვილი და 

ზუსტი უნდა იყოს და საჭიროების შემთხვევაში, უნდა განახლდეს. 

 კანონიერი საფუძვლის გარეშე შეგროვებული და დამუშავების მიზნის შეუსაბამო 

მონაცემები უნდა დაიბლოკოს, წაიშალოს ან განადგურდეს;  მონაცემები შეიძლება შენახულ 

იქნეს მხოლოდ იმ ვადით, რომელიც აუცილებელია 

 მონაცემთა დამუშავების მიზნის მისაღწევად. იმ მიზნის მიღწევის შემდეგ, რომლისთვისაც 

მუშავდება მონაცემები, ისინი უნდა დაიბლოკოს, წაიშალოს ან განადგურდეს ან შენახული 

უნდა იქნეს პირის იდენტიფიცირების გამომრიცხავი ფორმით, თუ კანონით სხვა რამ არ არის 

დადგენილი.  

 



მუხლი 4. პერსონალური მონაცემების დამუშავება  

 

4.1. უნივერსიტეტი პერსონალურ მონაცემებს ამუშავებს, როგორც ავტომატური, ნახევრად 

ავტომატური ასევე არაავტომატური საშუალებების გამოყენებით.  

 

4.2. უნივერსიტეტი უზრუნველყოფს ყველა პერსონალური მონაცემის დამუშავებას კანონის 

შესაბამისად. 

 

4.3. უნივერსიტეტი, იმ პერსონალურ მონაცემებს, რომლის დამუშავების საფუძვლები არ არის 

კანონით გაწერილი ამუშავებს მონაცემთა სუბიექტის თანხმობით.  

 

4.4. უნივერსიტეტი, ამუშავებს და ბრძანების სახით გამოსცემს ისეთ პერსონალურ მონაცემებს, 

რომელიც დაკავშირებულია პირისთვის სტუდენტის სტატუსის მინიჭებასთან, შეწყვეტასთან, 

შეჩერებასთან, აღდგენასთან, და სხვ. ამგვარი ბრძანებები ეცნობებათ უშუალოდ 

დაინტერესებულ პირებს, ასევე, საკანონმდებლო მოთხოვნის შესაბამისად, ინფორმაცია 

სტუდენტის სტატუსის თაობაზე ეცნობება სსიპ - განათლების ხარისხის განვითარების 

ეროვნულ ცენტრს. სტუდენტთა პირად საქმეებზე ხელმისაწვდომობა გააჩნია მხოლოდ 

საქმისწარმოებისა და სასწავლო პროცესის მართვის სამსახურის უფროსსა და 

კოორდინატორებს. 

 

 4.5. უნივერსიტეტი, სტუდენტების ინტერესებიდან გამომდინარე ამუშავებს 

განსაკუთრებული კატეგორიის მონაცემებს, როგორიცაა მონაცემები ჯანმრთელობის 

მდგომარეობასთან დაკავშირებით, მხოლოდ მონაცემთა სუბიექტის მიმართვის და მისი 

თანხმობის საფუძველზე.  

 

4.6. უნივერსიტეტი უფლებამოსილია კურსდამთავრებულებისათვის კარიერული 

ხელშეწყობის მიზნებისათვის ხელახლა დაამუშავოს პერსონალური მონაცემები. აწარმოოს 

კურსდამთავრებულთა დასაქმების მაჩვენებლების კვლევა.  

 

4.7. უნივერსიტეტი ამუშავებს არასრულწლოვან პირთა მონაცემებს კანონიერი 

წარმომადგენლის თანხმობის საფუძველზე.  

 

4.8. უნივერსიტეტი უზრუნველყოფს პერსონალური მონაცემების დამუშავების შესახებ 

დასაქმებულისა და  სტუდენტის ინფორმირებას ხელშეკრულებისა და მონაცემთა დაცვის 

მექანიზმის დოკუმენტის მეშვეობით. 

 

 

მუხლი 5. უნივერსიტეტის  შენობაში ვიდეოთვალთვალის განხორციელება  

5.1.  უნივერსიტეტში ვიდეომონიტორინგის განხორციელების მიზანს წარმოადგენს 

უნივერსიტეტის სტუდენტების, ადმინისტრაციული, აკადემიური, მოწვეული პერსონალის 

და სხვა პირების უსაფრთხოების უზრუნველყოფა, საკუთრებისა და სხვა კანონიერი 

ინტერესების დაცვა, სამართალდარღვევის პრევენცია და დროული აღკვეთა. 



5.2. ვიდეომონიტორინგის განხორციელებისა და მონაცემთა დამუშავების სამართლებრივ 

საფუძველს წარმოადგენს საქართველოს კონსტიტუცია, „პერსონალურ მონაცემთა დაცვის 

შესახებ“ საქართველოს კანონი, ეს წესი და სხვა კანონქვემდებარე ნორმატიული აქტები. 

5.3.. ვიდეომონიტორინგის განხორციელებისას დაცული უნდა იყოს საქართველოს 

კანონმდებლობით გათვალისწინებული მონაცემთა დამუშავების პრინციპები. 

5.4. პირი, რომლის პერსონალური მონაცემებიც მუშავდება, სარგებლობს „პერსონალურ 

მონაცემთა დაცვის შესახებ“ საქართველოს კანონით გათვალისწინებული მონაცემთა 

სუბიექტის უფლებებით. 

 

მუხლი 6. ვიდეომონიტორინგის განხორციელება 

6.1. უნივერსიტეტში განთავსებული ვიდეომონიტორინგის სისტემა იძლევა მხოლოდ 

ვიზუალური მონიტორინგის შესაძლებლობას. 

6.2. უნივერსიტეტში ვიდეომონიტორინგი ხორციელდება: 

ა) უნივერსიტეტის შენობის შესასვლელებში, დერეფნებსა და კიბის უჯრედებში; 

ბ) უნივერსიტეტის შენობის გარე პერიმეტრზე და ეზოში; 

6.3. ვიდეომონიტორინგის განხორციელება დაუშვებელია ჰიგიენისთვის განკუთვნილ 

ადგილებსა და აუდიტორიებში. 

6.4. უნივერსიტეტის სერვისების სამსახური ვალდებულია უზრუნველყოს 

ვიდეომონიტორინგის მიმდინარეობის შესახებ შესაბამისი გამაფრთხილებელი ნიშნ(ებ)ის 

თვალსაჩინოდ განთავსება. 

6.5. უნივერსიტეტში ვიდეომონიტორინგი ხორციელდება ამ მიზნით სპეციალურად 

მოწყობილ ოთახში. 

6.6. უნივერისტეტის შენობისა და მათი გარე პერიმეტრის ვიდეომონიტორინგის შედეგად 

მიღებულ მონაცემთა დამუშავებაზე (ნახვა, გადახვევა, ამოღება, გადმოწერა ან/და დაარქივება) 

პასუხისმგებელ პირად განსაზღვრულია უნივერისტეტის სერვისების სამსახურის 

უფლებამოსილი პირი. 

6.7. ვიდეომონიტორინგის შედეგად მიღებული მონაცემების დამუშავება ხორციელდება ამ 

მიზნით გამოყოფილ ოთახში სერვისების სამსახურის უფლებამოსილი პირის მიერ, შემდეგი 

გარემოებების აღმოჩენის მიზნით: 

ა) სავარაუდო სამართალდარღვევა, მათ შორის, დანაშაული; 



ბ) სხვა გარემოება, უნივერსიტეტი რექტორის დასაბუთებული გადაწყვეტილებით. 

 

მუხლი 7. ვიდეოჩანაწერების შენახვა, გადაცემა და წაშლა 

7.1. საქართველოს კანონმდებლობით დადგენილი წესით, უნივერსიტეტი ახორციელებს 

ვიდეომონიტორინგის შედეგად მიღებული ინფორმაციის ჩაწერასა და შენახვას. 

7.2. ვიდეომონიტორინგის განხორციელებისას ინფორმაციის ჩაწერა მიმდინარეობს 

ავტომატურ რეჟიმში. ჩაწერილი მონაცემები ინახება მართვის ოთახში განთავსებულ 

სერვერებზე, არანაკლებ 120 საათის ვადით, რა დროსაც ხორციელდება ახალი ინფორმაციის 

ავტომატური გადაწერა, ამავე მოწყობილობის მეხსიერებაზე არსებული ინფორმაციის 

ავტომატურად წაშლის შედეგად. 

7.3. ჩამწერ მოწყობილობაზე აკრძალულია ნებისმიერი ელექტრონული აპარატის მიერთება, 

გარდა იმ შემთხვევისა, როდესაც უნივერსიტეტის სერვისების სამსახურის უფლებამოსილი 

მოსამსახურის მიერ, საქართველოს კანონმდებლობით გათვალისწინებული სპეციალური 

მიზნებისთვის, ხდება ჩანაწერის დაარქივება/ამოღება, ან ტექნიკური ჯგუფის მიერ 

ხორციელდება შესაბამისი სამუშაოები. 

7.4. საქართველოს კანონმდებლობის შესაბამისად, ვიდეოჩანაწერის მესამე პირისთვის 

გადაცემისას, უფლებამოსილი პირი ვალდებულია უზრუნველყოს ინფორმაციის 

რეგისტრაცია დოკუმენტბრუნვის ელექტრონულ სისტემაში (eFlow). 

 

 

მუხლი 8. შენობაში შესვლისა და შენობიდან გასვლის აღრიცხვის კონტროლი  

 

8.1. უნივერსიტეტი, ახორციელებს შენობაში შესვლისა და შენობიდან გასვლის აღრიცხვას, 

დაშვების სისტემის გამოყენებით.  

 

8.2. უნივერსიტეტი, კონტროლის განხორციელების მიზნით აგროვებს შემდეგ მონაცემებს: 

სახელი, გვარი, ფოტოსურათი, საიდენტიფიკაციო დოკუმენტის ნომერი, სახე, შესვლისა და 

გასვლის თარიღები, დრო და მიზეზები.  

 

8.3. უნივერსიტეტის შენობაში შესვლისა და შენობიდან გასვლის აღრიცხვის მიზნით დაშვების 

სიტემაზე წვდომის უფლებამოსილება აქვს შპს „თეგეტა მოტორს“- თან გაფორმებული 

ხელშეკრულების საფუძველზე გამოყოფილ მკაცრად შეზღუდულ პირებს.  

 

 

მუხლი 9. პერსონალური მონაცემების დაცვა  

 

9.1. უნივერსიტეტი, პერსონალი და სტუდენტები, ასევე სხვა პირები, რომლებიც 

უნივერსიტეტის სახელით ამუშავებენ პერსონალურ მონაცემებს, ვალდებულნი არიან მიიღონ 



შესაბამისი ორგანიზაციული და ტექნიკური ზომები, იმ ელექტრონული თუ მატერიალური 

დოკუმენტების დასაცავად სადაც ინახება ინფორმაცია მონაცემთა სუბიექტების შესახებ.  

 

9.2. უნივერსიტეტი უზრუნველყოფს ელექტრონული ინფორმაციის დამმუშავებელი 

მოწყობილობის დაცვას არაავტორიზებული წვდომისგან და განზრახ დაზიანებისაგან. 

ამასთანავე იღებს ზომებს რათა მონაცემები დაცული იყოს უკანონო გამჟღავნების, შეცვლის, 

ნებისმიერი სხვა ფორმით უკანონო გამოყენებისა და შემთხვევითი ან უკანონო დაკარგვისგან.  

 

9.3. ნებისმიერი პირი, რომელიც აღმოაჩენს დარღვევებს პერსონალურ მონაცემთა 

დამუშავებასთან მიმართებით ვალდებულია ამის შესახებ ინფორმაცია დაუყოვნებლივ 

მიაწოდოს უნივერსიტეტის რექტორს.  

 

 

მუხლი 10. პერსონალის პასუხისმგებლობა  

 

10.1. უნივერსიტეტი დასაქმებული პირები ვალდებულნი არიან დაიცვან უნივერსიტეტის 

მონაცემთა დაცვის პოლიტიკის დოკუმენტი და ეკრძალებათ პერსონალური მონაცემების 

შემცველი დოკუმენტებისა და ფაილების უყურადღებოდ დატოვება. ყველა უმეთვალყურეო 

მოწყობილობას უნდა ჰქონდეს პაროლით დაცული ეკრანი, რომელიც ავტომატურად ბლოკავს 

მოწყობილობას 5 წუთის უქმედობის შემთხვევაში. მოწყობილობების არაავტორიზებული 

გამოყენებისგან დასაცავად, პირი ვალდებულია: თუ ის დროებით ტოვებს სამუშაო ადგილს, 

მოახდინოს მის განკარგულებაში არსებული კომპიუტერის დაბლოკვა, მაგ. სისტემის 

ავტომატური დაბლოკვის მექანიზმის მეშვეობით, თუ მომხმარებლის სამუშაო ადგილზე 

არყოფნის პერიოდში მის კომპიუტერზე უნდა იმუშაოს სხვა თანამშრომელმა, მაშინ 

დაბლოკვის ნაცვლად უნდა მოხდეს სისტემიდან გამოსვლა, სამუშაოს დასრულებისას 

შეწყვიტოს მიმდინარე სამუშაო პროცესები.  

 

10.2. უნივერსიტეტის პერსონალს წინასახელშეკრულებო ურთიერთობისას აწვდის 

ინფორმაციას, როგორი სახის პერსონალურ მონაცემებს ამუშავებს მის შესახებ უნივერსიტეტი.  

 

10.3. უნივერისტეტის პერსონალი ვალდებულია არ გაამჟღავნოს და არ გადასცეს სხვისი 

პერსონალური მონაცემები მესამე პირებს მონაცემთა სუბიექტის თანხმობის ან კანონით 

გათვალისწინებული საფუძვლების გარდა. პერსონალური მონაცემების დაცვის 

ვალდებულება გააჩნიათ იმ შემთხვევაშიც თუ ისინი აღარ იქნებიან დასაქმებულნი 

უნივერისტეტში.  

 

10.4. იმ შემთხვევაში, თუ პირები აღარ არიან დასაქმებულნი უნივერსიტეტში და დაარღვევენ 

10.3 პუნქტში მითითებულ წესს უნივერსიტეტი უფლებამოსილია შესაბამის პირს მოსთხოვოს 

ზიანის ანაზღაურება.  

 

10.5. პერსონალური მონაცემების დამუშავების შესახებ დადგენილი წესების დარღვევა არის 

უნივერსიტეტის პერსონალის მიმართ დისციპლინური დევნის დაწყების საფუძველი.  

 

 



მუხლი 11. სტუდენტების პასუხისმგებლობა 

 

11.1. უნივერსიტეტი სტუდენტებს უნივერსიტეტთან სასწავლო ხელშეკრულების 

გაფორმებამდე აწვდის ინფორმაციას, როგორი სახის პერსონალურ მონაცემებს ამუშავებს მის 

შესახებ უნივერსიტეტი.  სტუდნტები ვალდებულნი არიან შეატყობინონ უნივერსიტეტს 

საკუთარი პერსონალური მონაცემების ცვლილების თაობაზე.  

 

11.2. სტუდენტები ვალდებულნი არიან დაიცვან უნივერსიტეტის მონაცემთა დაცვის 

პოლიტიკის დოკუმენტი, როდესაც ისინი წარმოადგენენ უნივერსიტეტს და უნივერსიტეტის 

სახელით მონაწილეობენ სხვადასხვა აქტივობებში. 

 

11.3. სტუდენტი ვალდებულია არ გაამჟღავნოს და არ გადასცეს სხვისი პერსონალური 

მონაცემები მესამე პირებს მონაცემთა სუბიექტის თანხმობის ან კანონით გათვალისწინებული 

საფუძვლების გარდა. პერსონალური მონაცემების დაცვის ვალდებულება გააჩნიათ იმ 

შემთხვევაშიც თუ მათ შეუწყდებათ სტუდენტის სტატუსი. 

 

11.4. უნივერსიტეტის მონაცემთა დაცვის პოლიტიკით დადგენილი წესების დარღვევა არის 

სტუდენტის მიმართ დისციპლინური დევნის დაწყების საფუძველი.  

 

 

მუხლი 12. მონაცემთა სუბიექტისათვის ინფორმაციის მიწოდება  

 

12.1. მონაცემთა სუბიექტს უფლება აქვს, მიიღოს ინფორმაცია მისი პერსონალური 

მონაცემების დამუშავებასთან დაკავშირებით, კერძოდ ინფორმაცია მონაცემთა დამუშავების 

მიზანზე და სამართლებრივ საფუძველზე, მონაცემთა შეგროვების გზებზე, ვის გადასცემს 

უნივერსიტეტი მის მონაცემებს, რა მიზნით და რა საფუძვლით.  

 

12.2. მონაცემთა სუბიექტი თავად ირჩევს ინფორმაციის მიწოდების ფორმას.  

 

12.3.უნივერსიტეტი ვალდებულია მონაცემთა სუბიექტს მოთხოვნილი ინფორმაცია 

მიაწოდოს დაუყოვნებლივ, მაგრამ არაუგვიანეს 10 (ათი) დღისა.  

 

12.4. სრულწლოვანი სტუდენტების შესახებ ინფორმაცია მათ მშობლებს მიეწოდებათ, 

სტუდენტის წერილობითი ან უშუალოდ ინფორმაციის გაცემაზე პასუხისმგებელ პირთან 

გამოთქმული ზეპირსიტყვიერი თანხმობის შემთხვევაში.  

 

12.5. მონაცემთა სუბიექტს უფლება აქვს უნივერსიტეტს მოსთხოვოს პერსონალური 

მონაცემების გასწორება, განახლება, დამატება, დაბლოკვა ან განადგურება. 

 

 

მუხლი 13. მონაცემთა დაცვის პოლიტიკის დოკუმენტის გაცნობა 

 



13.1. უნივერსიტეტი უზრუნველყოფს პერსონალური მონაცემთა დაცვის მექანიზმის 

დოკუმენტის გაცნობას უნივერსიტეტში დასაქმებულებისა და უნივერსიტეტის 

სტუდენტებისათვის.  

 

13.2. უნივერსიტეტი  საჭიროების შემთხვევაში ყველა დაინტერესებულ პირს აუხსნის 

უნივერსიტეტში პერსონალური მონაცემების დამუშავების პრინციპებს. 

 

 

მუხლი 14. დასკვნითი დებულებები  

14.1. წინამდებარე წესი ამოქმედდეს დამტკიცების დღიდან.  

14.2. წინამდებარე წესის დამტკიცება, გაუქმება და მასში ცვლილებებისა და დამტებების 

შეტანა ხორციელდება უნივერსიტეტის აკადემიური საბჭოს მიერ. 

 


